
				এই পাতাটির মুদ্রণ সংশোধন করা প্রয়োজন। 
§§
কবিতাবলী ।
না করিলে তাহার শিক্ষায় প্রণিধান । যখন উচিত দণ্ড করেন বিধান ॥ তখন তাহাকে কভু নাহি দিয়া দোষ । আপনাদিগের প্রতি, প্রকাশিবে রোষ ॥ রাগে নিজ নিজ দোষ, করিয়া শোধন । ছাত্রের কর্তব্য কৰ্ম্ম, করিবে সাধন ॥ এপ্রকার রাগ যদি, তোমাদের ঘটে । তবে জানি তোমাদের, রাগ আছে বটে ! যে রাগেতে হয়ে পড়ে, স্বদোষ নির্মুল। যে রাগেতে মঙ্গল-ফলের ধরে ফুল ॥ যে, রাগে উন্নত হয়, মনের ক্ষমতা । যে রাগে প্রসব করে, সরল সততা ॥ যে রাগেতে পায় লোক, মানবের পদ । যে রাগেতে দূর করে, মানসিক মদ । যে রাগেতে সাধুগুণে, করে বিভূষিত । যে রাগে সুযশ-পদ্ম, হয় বিকশিত ॥ যে রাগে বিবাদে লোক, ক্ষান্ত হতে পারে যে রাগে করায় রত, পর-উপকারে। যে রাগেতে নষ্ট করে, দেশের অনিষ্ট । যে রাগে দুষ্টকে করে, একেবারে শিষ্ট ॥

